ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
[bookmark: _GoBack]Անհրաժեշտությունը` Սույն որոշման նախագծի ընդունման անհրաժեշտությունը պայմանավորված է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» բնականոն ընթացքի ապահովմամբ ։
Ընթացիկ իրավիճակը և խնդիրները
 «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» շրջանակներում ծրագրի աշխարհագրական տիրույթի մի շարք այլ համայնքների ջրամատակարարման և ջրահեռացման համակարգերի վերականգնման աշխատանքների իրականացման համար անհրաժեշտ խորհրդատուների մրցութային գործընթացի կազմակերպման և խորհրդատվական պայմանագրերի կնքման գործընթացները կարող են իրականացվել միայն միջազգային մրցութային գործակալի (Tender Agent) միջոցով՝ համաձայն Վերակառուցման վարկերի բանկի ընթացակարգերի։ Մրցութային գործակալի ծառայությունների դիմաց անհրաժեշտ վճարումներն իրականացվելու են ՀՀ կառավարության և ՎՎԲ-ի միջև 14.05.2014թ. կնքված իրականացման ֆինանսական համաձայնագրով Եվրամիության հարևանության ներդրումային գործիքի կողմից ՎՎԲ միջոցով տրամադրվող 15.0 մլն Եվրո դրամաշնորհային միջոցների մաս կազմող 3.0 մլն Եվրո տեխնիկական աջակցության ֆինանսավորման մնացորդային գումարներից։ 
«Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» բնականոն ընթացքի ապահովման՝ նախատեսվող լայնածավալ շինարարական աշխատանքների և խորհրդատվական ծառայությունների իրականացման գործընթացների պատշաճ կազմակերպման համար անհրաժեշտություն է առաջացել ՀՀ 2022թ.պետական բյուջեում ավելացնել նոր միջոցառում՝ «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր», որի համար կպահանջվի 15,828.0 հազար դրամ։
Միաժամանակ, ՀՀ 2022թ. պետական բյուջեի 1072 ծրագրի 12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ»  միջոցառման շրջանակներում այս պահին դեռևս շարունակվում են նախագծանախահաշվային աշխատանքները, որոնց ավարտը նախատեսվում է 2022թ. տարեվերջին։ Շինարարական աշխատանքների մեկնարկը և տեխնիկական վերահսկողության ծառայությունների մատուցումը տեղափոխվել է 2023թ.: 
Տվյալ բնագավառում իրականացվող քաղաքականությունը` 
Սույն որոշման նախագծով առաջարկվում է պահանջվող գումարը վերաբաշխել ՀՀ 2022 թվականի պետական բյուջեի «Ջրամատակարարաման և ջրահեռացման բարելավում» ծրագրի «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման համար նախատեսված գումարներից, որի վերականգնման անհրաժեշտություն հետագայում չի առաջանա: 
Կարգավորման նպատակը և բնույթը
Ապահովել «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր» բնականոն ընթացքը:
	            Նախագծի մշակման գործընթացում ներգրավված ինստիտուտները և անձինք

	Որոշման նախագիծը մշակվել է Հայաստանի տարածքային զարգացման հիմնադրամի «Ջրային տնտեսության ծրագրերի իրականացման մասնաճյուղի» և Ջրային կոմիտեի կողմից:


Ակնկալվող արդյունքը
«Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» բնականոն ընթացքի ապահովում։
Տեղեկատվություն
«Հայաստանի Հանրապետության 2022 թվականի պետական բյուջեի մասին» օրենքում լրացում և վերաբաշխում, լրացումներ և փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունումը 2022 թվականի պետական բյուջեում եկամուտների և ծախսերի ավելացում կամ նվազեցում չի առաջանում: 
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, լրացումներ և փոփոխություններ, և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշման պահանջներից:

